
Shivarya Stuti

ஶிவார்யாஸ்துதி:

ௐ ஶ்ரீக³ணேஶாய நம: ।
த்³ருதகநகபா⁴ஸுராங்க³ம் குமுத³வநீப³ந்து⁴பாகசூடா³லம் ।
ஸ்மேரலவமஞ்ஜுளாஸ்யம் ஶைலஸுதாஶ்லிஷ்டமாஶ்ரயே தே³வம் ॥ 1॥
கருணாரஸார்த்³ரநயநம் கரத்⁴ரு’தவிஜ்ஞாநமுத்³ரமதிப⁴த்³ரம் ।
ந்யக்³ரோத⁴மூலப⁴வநம் ந்யக்க்ரு’தநதமோஹமாநமாமீஶம் ॥ 2॥
கா³ங்கே³யத்³ரவலஹரீப்ரௌட⁴தநுச்சா²யஸுந்த³ரமுதா³ரம் ।
ஹைமவதீரஸநிர்ப⁴ரநயநாஸேசநகநைஜலாவண்யம் ॥ 3॥
உத்³யத்³ப³ஹுவித்³யுத்³க³ணஹ்ரு’த்³யஜடாநத்³த⁴நிர்ஜரது⁴நீகம் ।
அங்க³ஜதநுப⁴ங்க³கலாஸங்க³தநிடிலாக்ஷதுங்க³பூ⁴மாநம் ॥ 4॥
ஶம்போ⁴ தாவகவிநுதௌ விக³லத்³க³ர்வோ ஹி பா⁴ரதீஜாநி: ।
ஸ்துதிகாங்க்ஷா மம தநுதே க்³ராவ்ணாம் தரணஸ்ய ஜலநிதௌ⁴ ஸமதாம் ॥ 5॥
விதி⁴மாத⁴வது³ரதி⁴க³மம் ஶீர்ஷம் சரணம் ச தாவகம் க³தி³தம் ।
வேத்³யோ ப⁴வஸி கத²ம் மே நிடிலக³தா பா⁴க்³யரேகி²கா கீத்³ரு’க் ॥ 6॥
கூ³டா⁴ர்தை²ர்ப⁴வ வேதை³ரர்த²ப்ரவணை: புராணவசநைஸ்த்வாம் ।
புருஷமதிது³ர்நிரூப்யைஸ்தந்த்ரை: ஶக்நோமி கத²மஹம் வேத்தும் ॥ 7॥
க்ஷித்யாதி³ கார்யமகி²லம் ஸத³தி⁴ஷ்டா²நம் ஸகர்த்ரு’கம் க³தி³தம் ।
கர்தா நைவ ஜட:³ஸ்யாதா³த்³ய: ஶம்போ⁴ ஶ்ருதீரிதஸ்த்வமிதி ॥ 8॥
உத்பாத³கோऽஸி ஜக³தாமகரோஸ்தரலம் து மாமகம் ஹ்ரு’த³யம் ।
கௌ³ரீபதே கத²ம் த்வம் த்⁴யேயோ பூ⁴யா: கிமஸ்தி மயி தோ³ஷ:॥ 9॥
சாபல்யாதை³ந்த்³ரியகாத்³ த்⁴யாதும் ஶக்நோமி நாத்³ய தவ மூர்திம் ।
அந்தே ஸவித⁴க்ரு’தாந்தே ஶம்போ⁴ ஶக்ஷ்யாமி கத²மஹம் ஶ்ராந்த:॥ 10॥
க்ரு’தகேதரவசநாஞ்சலபடலீபேடீநிகூ³ட⁴நிஹிதம் தே ।
நக³ஜாஜாநே ஜாநேऽமாநம் மஹிமாநமிஹ கத²ம் மூட: ⁴ ॥ 11॥

பூர்ணம் சித்³த⁴நமேகம் த்வாமிந்த்³ரம் வருணமர்கமீஶாநம் ।
மாயாவஞ்சிதஹ்ரு’த³யா ப்³ருவதே வாகி³தி ஸநாதநீ ப்³ரூதே ॥ 12॥
உல்லங்க்⁴ய தாவகாஜ்ஞாமுடு³பதிஶகலாவதம்ஸ ரசிதாகா:³ ।
ப⁴வஶததாபக்³லபித: ஶரணம் த்வாமேவ நிஸ்த்ரப: ப்ராபம் ॥ 13॥
அக³திமது⁴நா வராகம் ஶ்ராந்தம் நிதராம் ப⁴வாப்³தி⁴பதிதம் மாம் ।
தாரய கடாக்ஷநாவா கருணாவருணாலயோऽஸி விஶ்வேஶ ॥। 14॥
அந்தர்யாமிணமாஹ த்வாமேவாக்ரு’தகபா⁴ரதீ யஸ்மாத் ।
ஜ்ஞாதமஹோ ஹதஹ்ரு’த³யம் வாரிதமபி தேந மத்³வஶம் நைதி ॥ 15॥
அமவோऽஸி தே³வ யத் த்வம் வேத்ஸி ப⁴வோத்³தா³மயாதநாம் நாத: ।
தீ³நபரிதே³வநம் மே ஶ்ருத்வாபி த்ராதுமுத்³யதோ நாத்³ய ॥ 16॥
பதிதமபி பாத³பதிதம் பாவநசரிதம் தநோஷி கு³ணப⁴ரிதம் ।
ஆத்³யதமாவத்³யதமோ ஹ்ரு’த்³யநவத்³யாத்³ய வாரயாச்சி²த்³ய ॥ 17॥
அர்வாங்கீ³குருஷே தாமார்யாமுந்மத்தஶேக²ரோ யஸ்மாத் ।
ஊரீக்ரு’த்யாவஸி மாம் காமிநமிதி கிம் நு தை⁴ர்யமவலம்பே³॥ 18॥
ஶ்ருத்யஞ்சலமஞ்சக³தோ மாம் சலமநஸம் விஹாய நக³ஜேஶ ।
வஞ்சயஸி கிம் சரேயம் சஞ்சாஸத்³ரு’ஶஸ்வகிஞ்சந: கிஞ்ச ॥ 19॥
ரக்ஷிதுமகி²லாத்⁴யக்ஷ த்ர்யக்ஷ ஸுத³க்ஷோऽப்யுபேக்ஷஸேऽபக்ஷம் ।
நேக்ஷே ரக்ஷகமிதரம் மாத்ரோபேக்ஷ்யம் கிமீக்ஷதே பதி²க:॥ 20॥
தூ³நே ஸுக்ரு’தவிஹீநே வ்ரு’ஜிநவிதாநே கி³ரீஶ த்⁴ரு’தமாநே ।
கருணாம் நிதே⁴ஹி தீ³நே ந ஶிவாஜாநே விதா⁴நமிஹ ஜாநே ॥ 21॥
கதிவாரம் நதிவாகம் ஶ்ருதிஶதநுத பதிதபாவந ப்³ரூயாம் ।
லீலாஶதலோலாகி²லபாலாஹதகால பாலயாபீ⁴லாத் ॥ 22॥
தீ⁴ரே ஜலதி⁴க³பீ⁴ரே கருணாஸாரே பரீதஸுரவாரே ।
கௌ³ரே விஷயவிதூ³ரே ஜலத⁴ரசிகுரே ஹரே மநோ மேऽஸ்து ॥ 23॥
ஶூரே ஸம்வித்ஸாரே க்ஷிதிப்⁴ரு’த³கா³ரே ப²ணீந்த்³ரக்ரு’தஹாரே ।
மஸ்தகத்⁴ரு’தஜலபூரே ஸர்வோதா³ரே மமாஸ்து நதிவாக:॥ 24॥
இதி ஶ்ரீஶிவார்யாஸ்துதி:ஸமாப்தா ।

